
Ejja nfasslu l-futur tagħna flimkien 

Il-Viżjoni tal-Komunità tagħna 
Aqsam it-tamiet tiegħek għall-komunità tagħna.

Il-Viżjoni tal-Komunità tagħna hija dikjarazzjoni għall-perjodu fit-tul li 
tiddeskrivi kif trid li jkun il-futur fi Brimbank. 

Fl-2021 għedtilna li inti ssapportjajt din il-Viżjoni tal-Komunità:   
sal-2040, il-komunità ta' Brimbank tkun b'saħħitha u sikura u li ser inkunu 
magħqudin permezz ta' sens ta' appartenenza u kburija. Il-belt tagħna ser 
tkun inklussiva, reżiljenti, innovattiva u vibranti u n-nies tagħna ser jaqsmu 
b'mod indaqs il-prosperità u l-opportunità tal-Belt. L-ambjent ser ikun protett 
u mtejjeb u l-postijiet lokali u l-akkomodazzoni diversi ta' Brimbank ser joffru 
xi ħaġa għal kulħadd.

Hekk kif inħarsu lejn l-2050, irridu nkunu nafu jekk din il-viżjoni għadx 
taqbel mat-tamiet tal-komunità tagħna, jew jekk hemmx bżonn li 
tinbidel.

Kif tipprovdi l-kummenti
Żur yoursay.brimbank.vic.gov.au biex taqsam 
il-ħsibijiet tiegħek jew ċempel 9249 4000.

Il-konsultazzjoni ser tagħlaq fis-16 ta' 
Settembru 2024.

Għidilna l-prijoritajiet tiegħek 
għall-Pjan tal-Kunsill 2025-2029 
Kull erba' snin, il-Kunsill jiżviluppa Pjan tal-Kunsill li jiggwida x-xogħol li 
nagħmlu. Il-Pjan tal-Kunsill jistabbilixxi l-prijoritajiet tagħna għal perjodu 
medju biex jgħinna nwettqu l-Viżjoni tal-Komunità tagħna. Jgħinna wkoll biex 
nagħtu prijorità lis-saħħa u l-benesseri tal-komunità tagħna. 

Il-Pjan tal-Kunsill 2025-2029 ser ikun il-pjan direzzjonali tagħna biex 
nilħqu t-tamiet, il-prijoritajiet u l-aspirazzjonijiet tal-komunità tagħna. Ser 
ikun iffurmat mill-kummenti tiegħek. Dak li tgħidilna dwar il-bżonnijiet u 
l-prijoritajiet tiegħek ser jgħin biex jiggwida dan il-pjan u l-azzjonijiet tiegħu.  
Aħna napprezzaw l-ideat tal-komunità tagħna u għandna bżonn il-
kontribuzzjoni tiegħek biex niżguraw li nirnexxu.

Nixtiequ nkunu nafu x’jogħġbok fi Brimbank, x'inhi l-viżjoni tiegħek 
għall-futur, u fuq x'hiex tixtieq li jiffoka l-Kunsill bejn l-2025-2029.

Kif tipprovdi l-kummenti
Żur yoursay.brimbank.vic.gov.au biex taqsam 
il-ħsibijiet tiegħek jew ċempel 9249 4000.

Il-konsultazzjoni ser tagħlaq fis-16 ta’  
Settembru 2024.

